
INNOVATSION TA’LIM  TIZIMINI  TASHKIL ETISHDA  

PEDAGOGIK HAMKORLIK 

                                                                               Qaynarova Iqbol Valievna 

                                                                   Chirchiq davlat pedagogika universiteti, 

                                                                                           mustaqil-tadqiqotchi 
 

 Turli mamlakatlarda boshlang‘ich sinfda tahsil oluvchi o‘quvchi 

yoshlarning matnni o‘qish va tushunish darajalari sifatini baholab beruvchi 

PIRLS (The Progress in International Reading Literacy Study – xalqaro o‘qish 

savodxonligini o‘rganishdagi yuksalish) – xalqaro baholash tizimi har besh 

yilda bir marta o‘tkazishga mo‘ljallangan.Boshlang‘ich sinfda tahsil oluvchi 

o‘quvchi yoshlarning matnni o‘qish va tushunish darajalari sifatini baholashda 

tanqidiy o‘qish tamoyillarini amaliyotda qo‘llash ijobiy natijaga olib kelishi 

mumkin bo‘ladi.PIRLS dasturiga ko‘ra boshlang‘ich sinf o‘quvchilarining o‘qish 

savodxonligini ta’minlash uchun, zamonaviy ta’lim an’anaviy ta’lim 

rivojlanishidagi o‘quv-bilish faoliyatini tashkil etish tamoyillarini qayta ko‘rib 

chiqish,  ta’lim sub’ekti bilish faoliyatini qo‘llab-quvvatlash va rag‘batlantirish 

tizimini tashkil etishga, ijodga o‘rgatishga, amaliy shaxsga yo‘naltirilgan 

ta’limga o‘tish lozim. 

 PIRLS dasturiga ko‘ra boshlang‘ich sinf o‘quvchilarining o‘qish 

savodxonligini ta’minlashga qaratilgan innovatsion faoliyatni tashkil etishdagi 

bir qator shartlarni aniqladik: 

•O‘quvchining o‘z shaxsini namoyon qila olish qobiliyati, o‘quv-bilish 

jarayonini o‘quvchining shaxsiga yo‘nalganligi innovatsion faoliyatga 

tayyorgarlikni tashkil  etishda ustunlik qilishi; 

•Bilim va ko‘nikmalarni egallash jarayonida o‘quvchining o‘zini ijodiy 

namoyon etish xuquqi sifatida tanlash erkinligini kengaytirishni; 

• Refleksiv jarayonlarni rivojlantirish va boshqalar. 

Tanqidiy o‘qish maqsadi o‘quvchilardan muallifning maqsadini anglashni 

talab qiladi. Ularning har biri matndagi dalillardan xulosa qilishni talab qiladi: 

Tanqidiy o‘qish shunchaki diqqat bilan o‘qish emas. Tanqidiy o‘qish 

matndagi dalillarni  faol tarzda topib, tahlil qilishni nazarda tutadi.Demak, 

tanqidiy o‘qish - bu materialni chuqur tushunish maqsadida o‘qish demakdir. 

Bu matnni o‘qish jarayonida tahlil qilish va baholashni talab etadi. Badiy asarni 

tanqidiy ravishda o‘qiyotganda, yozuvchining aslida nimani nazarda tutishini 

aniqlash muhim ahamiyatga egadir. Tanqidiy o‘qish – bu tilni tahlil qilish usuli 

bo‘lib, u ushbu matnda aks ettirilgan ma’no-mazmun va g‘oyalrni chuqurroq 

o‘rganishni o‘z ichiga oladi. Chuqur o‘qish uchun aks etgan kerakli fikrlarni 

sharhlab boris tanqidiy o‘qishning tarkibiy qismidir.Tanqidiy o‘qish yozuv 

amaliyoti singari fikrlarni mos keladigan dalillar bilan bog‘lashni talab qiladi. 

Tanqidiy o‘qish demak, qo‘llanilgan tushunchalarni, shuningdek, dalillarning 

aniqligini va ahamiyatini sinchkovlik bilan o‘rganishni anglatadi. O‘qish va 

yozishning o‘zaro bog‘liq tabiatini e’tiborga olish juda muhimdir. 

O‘qiganimizda turli xil ma’lumot va qarashlarga duch kelamiz, bu sizni o‘z 

fikringizni qayta ko‘rib chiqishga majbur qiladi. O‘qish faol jarayondir va 

tanqidiy o‘qishni o‘rganishning eng yaxshi usuli yozuv amaliyotinini 

o‘rgatishdir. 

Boshlang‘ichsinf o‘qituvchilarining ijodiy tafakkurisiz va innovatsion 

faoliyatisiz, pedagogik hamkorlik innovatsiyalar tizimini tashkil etish mushkul. 

Bunda, pedagogning innovatsion faoliyatini shaxsning sifati, yaratish jarayoni 

va  ijodiy faoliyat natijasi deb izohlash mumkin. Pedagogning ijodiy unumli 

shaxsi  keng qiziqishlarga, pedagogik yangiliklarni tez o‘qishga ega bo‘ladi. 

O‘qituvchi ta’lim mazmunini tushunishi va tafakkurni rivojlantiruvchi, 

nazariyaga, kasbiy va ijtimoiy tajribaga izlanuvchan yondoshuvchi ta’limning 

yangi texnologiyalaridan foydalana bilishi lozim. Pedagog kiritayotgan har 

qanday tushuncha o‘quvchining oldingi tajribasi tuzilishini o‘zgartirmog‘i 

lozim. Ta’limning predmet-mazmunli o‘quv natijasi bilan bir qatorda izlanish 

faoliyati tajribasini refleksiv anglash ham alohida natija bo‘lishi lozim. 

Shunday qilib, PIRLS dasturiga ko‘ra boshlang‘ich sinf o‘quvchilarining o‘qish 

savodxonligini ta’minlashga qaratilgan innovatsion faoliyatni tashkil etish 

uchun innovatsion ta’lim jarayoni nazariy va amaliy tafakkurni shakllantirish, 

o‘quvchi shaxsini rivojlantirishga yo‘nalgan faol shaxslararo, o‘qituvchi va 

o‘quvchi, shuningdek, o‘quvchilarning o‘zaro dialogik munosabati sifatida 

qurilishi lozim. Buning uchun, o‘quvchilarda ko‘nikma va malakalarni 

shakllantirishga umumiy  yondashishni ishlab chiqish hamda uni maktab 

o‘qitish tarjibasini qo‘llanish ko‘nikmalarining rivojlantirish jarayonini bir 

qancha tezlashtirish va ko‘proq o‘quv vaqtini murakkabroq, ijodiy masalalarni 

hal etishga tejab qolish imkonini beradi. U yoki bu ishni bajarish mahoratini 

muvaffaqiyatli shakllantirish uchun hammadan   avval o‘qituvchining o‘zi ish 

strukturasini tahlil qilishi, uni bajarishi qanday elementlardan 

(operatsiyalardan) tashkil etilishini aniq ko‘z oldiga keltirishi (masalan, 

kuzatishlar, o‘lchashlar, tajribalarni qo‘yish va boshqa faoliyatlar qanday 

operatsiyalardan tashkil topishini aniq ko‘z oldiga keltirishi) zarur. 

Xulosa o‘rnida shuni aytish mumkinki, PIRLS dasturiga ko‘ra boshlang‘ich 

sinf o‘quvchilarining o‘qish savodxonligini ta’minlashga qaratilgan innovatsion 

faoliyatni tashkil etish, o‘qitishda mahoratlarni shakllantirishga umumiy 

yondashishni amalga oshirish mahoratlarini egallash jarayonini va ularni 

malakaga aylantirishni tezlashtiradi, murakkab ishlarning tarkibiy qismi bo‘lib 

kiradigan ayrim operatsiyalarni bajarishning ratsional bo‘lmagan usullari 

o‘quvchilarda hosil bo‘lishining oldini oladi, o‘quv mehnatining ortiqcha 

vazifalarini kamaytiradi, ijodiy harakterdagi masalalarni hal etishga, diqqatni 

kuchaytirishga imkon beradi. 

